
從軍行

作者：盧思道　隋朝

本作品收錄於《盧武陽集》

版本信息

朔方烽火照甘泉，長安飛將出祁連。

犀渠玉劒良家子，白馬金羈俠少年。

平明偃月屯右地，薄暮魚麗逐左賢。

谷中石虎經銜箭，山上金人曾祭天。

天涯一去無窮已，薊門迢遞三千里。

朝見馬嶺黄沙合，夕望龍城陣雲起。

庭中竒樹已堪攀，塞外征人殊未還。

白雪初下天山外，浮雲直上五雲間。

關山萬里不可越，誰能坐對芳菲月。

流水本自斷人腸，堅氷舊來傷馬骨。

從軍行 (盧思道)

邊庭節物與華異，冬霰秋霜春不歇。

長風蕭蕭渡水來，歸雁連連映天沒。

從軍行，軍行萬里出龍庭。

單于渭橋今已拜，將軍何處覓功名？

此隋朝作品在全世界都属于公有领域，因为作者逝世已经超过100年，且作品于1931年1

月1日之前出版。

